
ATODLEN 3 Rheoliad 5

Amodau ychwanegol sy'n gymwys i gadw ieir dodwy mewn cewyll confensiynol

1. Rhaid i bob system cewyll confensiynol (heb eu gwella) gydymffurfio â gofynion yr Atodlen
hon.

Gwybodaeth Cychwyn
I1 Atod. 3 para. 1 mewn grym ar 24.10.2007, gweler rhl. 1

2. Rhaid i systemau cewyll gael o leiaf 550 cm2 i bob iâr, o arwynebedd cawell a fesurir mewn
plân llorweddol ac y gellir ei ddefnyddio heb gyfyngiad, sef yn benodol, heb gynnwys platiau ar
gyfer dargyfeirio deunydd nad yw'n wastraff, sy'n tueddu i gyfyngu ar yr arwynebedd sydd ar gael,
oni osodir hwy heb gyfyngu ar yr arwynebedd y gall yr ieir ei ddefnyddio.

Gwybodaeth Cychwyn
I2 Atod. 3 para. 2 mewn grym ar 24.10.2007, gweler rhl. 1

3. Rhaid darparu cafn bwydo y gellir ei ddefnyddio heb gyfyngiad a rhaid i'w hyd fod o leiaf yn
lluoswm 10 cm a nifer yr ieir sydd yn y cawell.

Gwybodaeth Cychwyn
I3 Atod. 3 para. 3 mewn grym ar 24.10.2007, gweler rhl. 1

4.—(1)  Oni ddarperir pigynnau yfed neu gwpanau yfed rhaid i bob cawell gael sianel yfed ddi-
dor o'r un hyd â'r cafn bwydo y cyfeirir ato ym mharagraff 3.

(2)  Os yw'r mannau yfed wedi'u plymio, rhaid cael o leiaf ddau bigyn dwr neu ddau gwpan o
fewn cyrraedd i bob cawell.

Gwybodaeth Cychwyn
I4 Atod. 3 para. 4 mewn grym ar 24.10.2007, gweler rhl. 1

5. Rhaid i'r cewyll fod yn 40 cm o leiaf o uchder dros o leiaf 65% o arwynebedd y cawell ac nid
llai na 35 cm ar unrhyw bwynt; cyfrifir yr arwynebedd trwy luosi 550 cm2 â nifer yr adar a gedwir
yn y cawell.

Gwybodaeth Cychwyn
I5 Atod. 3 para. 5 mewn grym ar 24.10.2007, gweler rhl. 1

6.—(1)  Rhaid i loriau'r cewyll fod wedi ei hadeiladu fel eu bod yn cynnal pob un o'r crafangau
sy'n wynebu ymlaen ar bob troed i bob iâr.

(2)  Rhaid i oleddf y llawr beidio â bod yn fwy na 14% neu 8 gradd os yw wedi'i wneud o rwyllau
gwifrog petryal a rhaid iddo beidio â bod yn fwy na 21.3% neu 12 gradd ar gyfer mathau eraill o lawr.

Gwybodaeth Cychwyn
I6 Atod. 3 para. 6 mewn grym ar 24.10.2007, gweler rhl. 1

7. Rhaid gosod dyfeisiau addas ar gyfer cwtogi crafangau yn y cewyll.

Gwybodaeth Cychwyn
I7 Atod. 3 para. 7 mewn grym ar 24.10.2007, gweler rhl. 1

8. Ni chaniateir i unrhyw berson adeiladu neu ddechrau defnyddio am y tro cyntaf unrhyw system
cewyll y cyfeirir ati yn yr Atodlen hon ar gyfer cadw ieir dodwy.

Gwybodaeth Cychwyn
I8 Atod. 3 para. 8 mewn grym ar 24.10.2007, gweler rhl. 1

9. Ar ac ar ôl 1 Ionawr 2012, ni chaniateir i unrhyw berson gadw ieir dodwy mewn unrhyw
system cewyll y cyfeirir ati yn yr Atodlen hon.

Gwybodaeth Cychwyn
I9 Atod. 3 para. 9 mewn grym ar 24.10.2007, gweler rhl. 1

Changes and effects yet to be applied to the whole Instrument associated Parts and
Chapters:
Whole provisions yet to be inserted into this Instrument (including any effects on those
provisions):
– Sch. 1 para. 7(b)(iiia) inserted by S.I. 2010/2713 reg. 7(c)(iii)
– reg. 5(1)(ba) inserted by S.I. 2010/2713 reg. 4(2)

